
	U vinj e të kërkonj

Tek era e lulevet ndë verë

Kur hënza shehet te retë

E nata shprishen mandin e zi

E të çonj tek udha e kroit

E veshur llambadore

U të fjas e ti ngë më fjet

Me dhoganiqen më fuhar

Vajta e vjodha ujit dy herë

Të parën sa të të nguetarnja

Të dyten sa të vëhça me besë

Sa të të kisha tia, oj mall

Qet, mos fjit, mos bëj mbëkat

Me sytë thuhen gjëra të mbëdha 

E si pite e si pita të dua më the

Të dua të thaç e u prurtim bashkë

Tek udha e Kullexhit kriatura

Dora dora njera ndë katund

Tek zjarri i Pashkëvet na u nguqtim

Me të puthura, me valle e me vjershe … 

Vashë e bukur çë shkëlqen si ar e çë si ti nëng janë

Zëmi mallin tonë me hare e zëmi gjellen tonë e re

Trim hadhjar ëme fjalen tënde e ëme besen tënde

Thuame se ti nëng e ndrron këtë jetë e se mua më do vërtet

Bie kitarra e bëhet tamburinë e bëhet fjalë e mirë

E bie fort tek zëmra jote, mall, zëmra ime tik e tak

E nisu valle e shkon për rruga e sheshe nusja jonë arbëreshe

E shkon vallja me kurorë e ar e me ndrikulla e kumbarë

E hapu mal e bëju udhë e mbarë e bëju dhe autar

Rrofçin mirë gjithë arbëresht tanë kudo vanë e kudo janë

Ka udha e Kullexhit u prora sonde

Pa valle e pa këndime

Ashtu tek ëndërri u të kujtonj

Ashtu të bora e më ngë të çova

U vinj e të kërkonj

Tek era e lulevet ndë verë

Kur hënza shehet te retë

E nata shprishen mandin e zi …

Ku vate moti oj ç’ish një here……
	Io vengo a cercarti

Al profumo dei fiori in primavera

Quando la luna si nasconde tra le nuvole

E la notte sparge il suo manto nero

E ti trovo sulla strada della fontana

Donna vestita a festa

Io ti parlo e tu non mi rispondi

Con la forcina mi allontani

Ho rubato l’acqua due volte

La prima per dannarti

La seconda per mettermi in fede

Per averti, amore.

Silenzio, non parlare, non peccare

Con gli occhi si dicono cose grandi

E appena bevuta l’acqua ti amo mi dicesti

Ti amo ti dissi e ritornammo insieme

Per la strada del Collegio ragazzi

Mano nella mano fino al paese

Al fuoco di Pasqua ci arrossammo 

Di baci, di danze e di canti…

Bella fanciulla che risplendi come oro e come nessun’ altra al mondo

Iniziamo il nostro amore con gioia e avviamo la nostra vita nuova

Giovane d’onore dammi la tua parola e dammi la tua besa

Dimmi che non cambierai la tua vita e davvero mi vuoi bene

Suona chitarra e diventa tamborra, diventa parola buona

E suona forte sul tuo cuore, amore, il mio cuore tic e tac

E parti ridda e passa per le strade e le piazze la nostra sposa albanese

E passa la ridda con corone e oro e con comare e compare

Ed apriti montagna e fatti strada pianeggiante e diventa anche altare

Possano vivere bene tutti gli albanesi ovunque sono andati e si trovano

Sulla strada del Collegio sono ritornato stasera

Senza ridde e senza canti

Così nel sonno mi appari

Così ti ho perduta e mai più trovata

Io vengo a cercarti

Al profumo dei fiori in primavera

Quando la luna si nasconde tra le nuvole

E la notte sparge il suo manto nero

Dov’è andato il tempo d’una volta…



